Nafarroako Parlamentuko Mahaiak, 2011ko irailaren 1ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Ana Beltrán Villalba andreak aurkeztutako galdera, jakiteko asmorik ba ote den ondareari buruzko zerga ezartzeko legegintzaldi honetan.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 192. artikuluak agindutakoari jarraikiz, idatzizko erantzuna bidal dezan.

Iruñean, 2011ko irailaren 2an

Lehendakaria: Alberto Catalán Higueras

GALDERAREN TESTUA

Nafarroako Parlamentuko Parlamentu-talde Popularreko foru parlamentari Ana Beltrán Villalbak, Legebiltzarreko Erregelamenduan ezarritakoaren babesean, ohorea du ondoko galdera aurkezteko Nafarroako Gobernuko bigarren lehendakariorde eta Ekonomia eta Ogasuneko kontseilari Álvaro Mirandari, idatziz erantzun diezaion:

Lehen lehendakariorde eta Lehendakaritzako kontseilari Roberto Jiménez jaunak adierazi du, UGTren egoitzara eginiko bisita instituzionalean, ondarearen gaineko zerga berriro ezartzearen aldekoa dela. Hala ere, Gobernuko lehendakari Yolanda Barcina andrearen inbestidura hitzaldian ez zen halakorik aipatu.

Hori dela eta, bigarren lehendakariorde eta Ekonomia eta Ogasuneko kontseilariak ondoko galderak erantzutea nahiko nuke:

– Ados al zaude lehen lehendakariorde eta Lehendakaritzako kontseilari Roberto Jiménez jaunak ondarearen gaineko zerga berriro ezartzearen aldekoa dela esanez eginiko adierazpenekin?

– Nafarroako Gobernuak ba al du asmorik zerga hori legegintzaldi honetan ezartzeko?

Iruñean, 2011ko uztailaren 27an

Foru parlamentaria: Ana Beltrán Villalba

